
					এই পাতাটির মুদ্রণ সংশোধন করা প্রয়োজন। 
© ©8
খসড়াটির আঙ্গিক অনেকটা কবির দীক্ষা অথবা "ফাগুনীর সূচনা-র মতো সংলাপের পরম্পরা মাত্র, সঙ্গে পাত্র-পাত্রীর নাম উল্লিখিত নেই। প্রথাগতভাবে দৃশ্যবিন্যাসও নেই। অর্থাৎ, নিছক সংলাপের আকারে একটানা সমগ্র নাটকটি লিখিত। একই সঙ্গে লক্ষণীয়, পাত্র-পাত্রীর প্রবেশ ও প্রস্থান -সূচক কোনো নির্দেশ নেই এই খসড়ায়। সূচনায় কোনো ভূমিকাও নেই।
খসড়াটির শুরু ও শেষ অংশ এইরকম : (ক) শুরু :
আমার মদ কোথায় লুকিয়েচ, চন্দ্র ? শীঘঘির বের কর! ও কি বলচ, আজ সকাল থেকেই মদ ? আজ যে ছুটির দিন। কাল ওদের মারণচণ্ডীর ব্রত গেছে, আজ ওদের অস্ত্রপূজা হবে। বল কি ? ওরা কি ঠাকুর দেবতা মানে ? (খ) শেষ :
তোমার সৈন্যেরা ত তোমাকে মানবে না। না। আমি একলা লড়ব । জিৎতে পারবে । না, কিন্তু মরতে পারব। এতদিন পরে মরবার একটা অর্থ দেখতে
পেয়েচি, বুঝতে পারচি মরণটা সুন্দর। খঞ্জন, শুনতে পাচ্চ ঐ যে তোমার ফসলকাটার দল গান গেয়ে চলেচে ।
(দুই) দ্বিতীয় খসড়া। পাণ্ডুলিপি সংখ্যা 151 (v), পৃষ্ঠাসংখ্যা ১০৯ ৷ The Student Exercise Book-No. 5, D.M. Khan & Sons, 5 Colootola Street, Calcutta -নামক বাঁধানো মলাটের একটি খাতায় খসড়াটি লিখিত হয়েছে। খাতাটির আয়তন : 20.5 সেমি x 16.5 সেমি। খাতাটির পিছনের মলাটেও প্রস্তুতকারকের ওই পরিচয় মুদ্রিত। খসড়াটির কোথাও রচনাকাল ও রচনাস্থানের উল্লেখ নেই। লিখন-পদ্ধতি আগের খসড়ার মতো।
পাণ্ডুলিপিটি কবির নিজের হাতে লিখিত। ইংরেজিতে পৃষ্ঠাঙ্ক চিহ্নিত করা হয়েছে। 1-2 পৃষ্ঠায়, খসড়াটির শুরুতেই নাট্যপরিচয় (এই নাটকটি সত্যমূলক.আমরা জানতে পাই ) শীর্ষক একটি প্রতিবেদন আছে। তার পর ৩ পৃষ্ঠা থেকে শুরু হয়েছে নাটকটির পাঠ। পাণ্ডুলিপিটি সম্পূর্ণ এবং ১১২ পৃষ্ঠায় সমাপ্ত।
খসড়াটিতে প্রথাগতভাবে সংলাপের সঙ্গে নাটকের পাত্র-পাত্রীর নাম উল্লিখিত হয়েছে, যা আগের খসড়ায় ছিল না। তাছাড়া, সম্ভবত দৃশ্যবিন্যাস বা অঙ্কবিভাগের উদ্দেশ্যে খসড়াটি ১, ২, ৩, ৪, ৫, ও ৬ সংখ্যা দিয়ে চিহ্নিত। এই দ্বিতীয় খসড়ার শুরু ও শেষ হয়েছে নিম্নলিখিত রূপে :
(ক) শুরু :

		 এই পাতা শেষ সম্পাদিত হয়েছে ১৪:৩৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

